
ਲਹਿੰਦੀ ਪੰਜਾਬੀ 'ਸ਼ਬਦ-ਕੋਸ਼'






ਘੋਲ ਘਮਾਈ/ਘੋਲੀ ਵੰਞਾ: ਮੈਂ ਕੁਰਬਾਨ ਹੋਵਾਂ

ਬਚੜੀ, ਘੋਲ ਘੁਮਾਈ/ਘੋਲੀ ਵੰਬਾਂ, ਮੈਡੀ ਤਾਂ ਇਥੇ ਕਾਈ ਸੁਣਦਾ ਨਹੀਂ।

(ਧੀਏ, ਕੁਰਬਾਨ ਹੋਵਾਂ, ਇਥੇ ਮੇਰੀ ਤੇ ਕੋਈ ਸੁਣਦਾ ਹੀਂ ਨਹੀਂ)





(ਚ)



 

ਚਸ: ਸੁਆਦ/ਸੀਰੇ ਦੀ ਪਕਾਈ

ਗਾਂ ਕੂੰ ਰੱਸੇ ਚਬਣ ਦੀ ਚਸ ਪੈ ਗਈ ਹੈ।

(ਗਊ ਨੂੰ ਰੱਸੇ ਚਬਣ ਦਾ ਸਵਾਦ ਹੈ।)

ਹਜੇ ਚਾਸ਼ਨੀ ਦੀ ਚੱਸ ਨਹੀਂ ਥਈ। 

(ਅਜੇ ਸੀਰੇ ਦੀ ਪਕਾਈ ਪੂਰੀ ਨਹੀਂ ਹੋਈ) 

ਚਸਕ: ਚਬਕ

ਪੱਟੀ ਤਾਂ ਥੀ ਗਈ ਹੈ ਪਰ ਫਟ ਦੀ ਚਸਕ ਬਾਕੀ ਹੇ।

(ਪੱਟੀ ਤਾਂ ਹੋ ਗਈ ਹੈ ਪਰ ਜ਼ਖਮ ਦੀ ਚਬਕ ਰਹਿੰਦੀ ਹੈ) 

ਚਸਕਾ: ਭੈੜੀਵਾਦੀ

ਪੜ੍ਹਿਆਂ ਤੂੰ ਸਿਲਮਾ ਡੇਖਣ ਦਾ ਚਸਕਾ ਜੂਏ ਵਰਗਾ ਹੈ।

(ਵਿਦਿਆਰਥੀਆਂ ਨੂੰ ਸਿਨਮਾ ਦੇਖਣ ਦੀ ਭੈੜੀਵਾਦੀ ਜੂਏ ਜਿਹੀ ਹੈ) 

ਚਸ਼ਮ: ਅੱਖ/ਨਜ਼ਰ

ਨੂਰੇ ਚਸ਼ਮ ਵਾਰੀ ਵੰਞਾਂ, ਚਸ਼ਮੇਂ ਬਦਦੂਰ।

(ਅਖੀਆਂ ਦੇ ਨੂਰ, ਕੁਰਬਾਨ, ਬੁਰੀ ਨਜ਼ਰ ਪਰੇ ਰਹੇ) 

ਚਸਮਾਂ/ਚਸ਼ਮਾ: ਐਨਕ/ਝਰਨਾ

ਚਸ਼ਮਾ/ਚਸ਼ਮਾ ਚੜ੍ਹਾ ਕੇ ਚਸ਼ਮੇ ਦਾ ਹੁਸਨ ਡੇਖ।

(ਐਨਕ ਲਾ ਕੇ ਝਰਨੇ ਦਾ ਸੋਹਣਾ ਨਜ਼ਾਰਾ ਤਕ) 

ਚਹਿਕ: ਖੁਸ਼ੀ ਨਾਲ ਟਹਿਕਣਾ

ਵਧਾਈਆਂ ਘਿਨਦੀ ਬੀਬੀ ਦਾ ਚਿਹਰਾ ਚਹਿਕਣ ਲਗਾ।

(ਵਧਾਈਆਂ ਲੈਂਦੀ ਬੀਬੀ ਦਾ ਮੂੰਹ ਟਹਿਕਣ ਲਗਾ) 

ਚੱਕ: ਦੰਦੀ/ਖੂਹ ਦਾ ਚਕਰਾ (ਪਟਾਈ ਵੇਲੇ)

ਹਲਕੇ ਕੁੱਤੇ ਚੱਕ ਮਾਰਿਆ ਤੇ ਟੀਕੇ ਲਗੇ।

(ਹਲਕੇ ਕੁਤੇ ਦੰਦੀ ਵੱਢੀ ਤੇ ਟੀਕੇ ਲਗੇ) /ਖੂਹ ਦਾ ਚੌਕ ਪੈ ਗਿਆ ਹੈ) 

ਚਕਮਾ: ਧੋਖਾ

ਵਪਾਰੀ ਅਸਤਰ ਹੂੰਦੇਨ, ਸਿੱਧੜ ਚਕਮਾ ਖਾ ਵੈਦਿਨ।

(ਵਪਾਰੀ ਤਿੱਖੇ ਹੁੰਦੇ ਹਨ, ਸਿਧੜ ਧੋਖਾ ਖਾ ਜਾਂਦੇ ਹਨ) 

ਚਕੀ ਹੋੜਾ/ਚਕੀਰਾਹਾ: ਪੱਥਰ ਟੱਕਣ ਵਾਲਾ/ਇੱਕ ਪੰਛੀ, (ਲੰਮੀ ਚੁੰਝ ਵਾਲਾ)

ਪਿੰਡ ਵਿੱਚ ਚੱਕੀ ਹੋੜਾ/ਚੱਕੀ ਰਾਹਾ ਆਇਆ ਹੈ। 

(ਪਿੰਡ ਵਿੱਚ ਪੱਥਰ ਟੱਕਣ ਵਾਲਾ ਆਇਆ ਫਿਰਦਾ ਹੈ)

ਉਹ ਡੇਖ ਚਕੀਰਾਹਾ ਟੱਕ ਟੱਕ ਕਰਦੈ, ਬਹੂੰ ਮਿਹਨਤੀ ਪੰਛੀ ਹੇ। 

(ਔਹ ਵੇਖ ਪੰਛੀ ਟੁੱਕ ਟੁੱਕ ਕਰਦਾ, ਬੜਾ ਮਿਹਨਤੀ ਹੈ)

